
香港文匯報訊香港電台第一台《舊日的
足跡》節目主持車淑梅邀請即將榮休的
「金牌監製」梅小青任嘉賓，回顧其製作
生涯，並點評熱播電視劇的選角。
梅小青入行40載以來，曾經監製多齣膾

炙人口的電視劇集，亦捧紅了無數演員。
退休後，她準備弄「孖」孫為樂，過悠閒
的生活，但她坦言現時依然將精神放在熱
播電視劇《法政先鋒IV》上。
小青姐謂對於今輯《法政IV》強勁的回
響，她要感謝所有參演的演員：「當我邀
請演員參演嘅時候，並冇話佢哋知呢齣係
我最後（監製）嘅一套劇集，但佢哋都撐
我！首先多謝四哥（謝賢），我係佢嘅小
粉絲，當年去片場搵佢同芳芳姐簽名，但
我一直唔認識亦唔敢搵佢，今回我臨別秋
波託好朋友開口邀請，佢好快就答應。誰
知記者會第二日，四哥打電話畀我話『唔
做喇，怕辛苦』，一下子我嚇傻咗！我好
感激拉姑（狄波拉）在旁邊幫口『應承咗
唔可以唔做㗎！』四哥先話『小青我玩吓
你咋！』其實四哥演出非常認真，服裝全
出私伙，我哋冇傾片酬，我畀一封利是佢
作車馬費，佢初時都唔肯收，總之四哥時
刻都散發出一股濃濃嘅星味啦！」

小青姐一直以來都小心選角，條件是要
有演員道德，團隊合作亦要開心。問及今
次是否錯選了黃心穎，小青姐直言不覺：
「我喜歡心穎係由《宮心計》開始，佢好
甜唔造作，嗲亦唔會過火，《法政IV》我
早預佢一份，佢熟讀劇本，好快拿捏到我
哋要啲乜。可惜發生咗呢個Case（安心事
件），我好意外亦好心痛。」小青姐坦言
心穎一定是錯，她本來大有前途，現在受
了很大的懲罰，並謂生命有take 2，這麼
年輕應該再給她機會的。從手上三四個女
演員中找來湯洛雯（靚湯）代替心穎的角
色，原因是小青姐覺得她好甜、好有
heart：「我要佢減肥，但似乎唔太成功，
於是我同自己講，我揀佢並非因為佢個樣
同體重，係因為佢可以做到我劇中嘅角
色。佢同心穎唔可以比較，各有各嘅好
處，她（靚湯）入組廿幾日就做到呢個成
績，我非常滿意！」

對譚俊彥的壓力感同身受
小青姐又點名稱讚黃浩然及譚俊彥：

「家豪哥（丈夫劉家豪）好早同我講過
浩然好有演員道德，即使當年只係客串
劇集就算拍攝一啲手腳近鏡，佢都要自

己親自返嚟
演繹，佢話身
體都有語言，我好
喜歡佢，佢係新一代
演員嘅榜樣！至於譚俊
彥，我並非同狄龍係好朋友
先揀佢，的確揀佢嘅時候，團
隊對佢演包青天印象太深，大家提
議揀一個（樣子）寬容啲演員，但我
覺得應該畀佢一個機會，博一博！」果然
他不負眾望，在劇中哭着洗碗那一場戲之
後，大家都非常喜歡他了。小青姐對於選
用譚俊彥表示感同身受，因當年即使有合
適的角色也不敢揀選胞妹梅小惠演出，又
謂其實小惠的笑戲和喊戲也很到家，姊妹
倆也承受很大的壓力！但後來小青姐豁出
去，隨後兩劇都選用小惠擔任女主角，又
大讚她做得非常好，特別是爸爸看到兩個
女兒的名字同時出現在電視劇中感到非常
開心，小青姐就知自己做對了，所以她很
明白俊彥的壓力，並盛讚他的能力非常高
強。

小青姐又
點評今天貴為
亞視副總裁的舊
愛將林文龍有頭腦、
有要求、具上進心，很
有諗頭和演員道德，對服裝
也自我要求嚴格，又往往恰如
其分，小青姐滿有信心表示友台這
高職他絕對勝任。

香港文匯報訊（記者阿祖）雪梨、朱紫嬈、傅晉杰、趙覺超及
兩位小演員昨日在公園拍攝微電影《家庭》，傅晉杰表示電影

中他遭繼父趙覺超家暴虐打留下童年陰影，長大後也想對
女兒暴打發洩，幸得太太朱紫嬈循循善誘，為他解開心

結。
而雪梨飾演傅晉杰母親，角色橫跨30年，她也
不介意化憔悴老妝，也感覺好過癮，她反而喜

歡從後生演到老。至於今次戲中她都遭受家
暴，趙覺超笑言最初掌摑雪梨姐時也甚為

避忌，打了三四巴也不收貨，最後雪
梨姐示範以真力摑了他一巴，之後

自己也學懂如何成功出手，雪梨
也表示拍家暴要有逼真的感

覺，要大膽去演。
至於在疫情下開工，傅晉杰表示都有盡量縮短演出的時
間，但畢竟這題材很有意思，很想帶出家暴影響下一代

的訊息給觀眾，未來待疫情過去，會計劃再改編成舞
台劇演出。

香港文匯報訊羅蘭近日接受訪問分享近況及
抗疫對策。羅蘭姐籲各位平時盡量留家，又教大家

如何執屋解悶。
肺炎肆虐，羅蘭姐除了開工和補給糧食，其餘時間都留

在家中抗疫，每次到街市都會買足一星期需要的食糧慢慢吃，
盡量不外出。現在時間多了，於是她替衣服換季、重新檢視整理

衣櫃的舊衣服可以打發時間，一解悶氣！
羅蘭姐因為去年七月接受換膝蓋手術，現在每天都要做些簡單腳操練

力，雖然仍未完全康復但仍堅持開工，她笑言：「有工開個人就精神！」劇
組監製更錫住羅蘭姐，開工全程的士接送，所以說自己不敢怠慢，勤力做運動

加快康復速度。她更透露自己保持身體健康的秘訣之一，就是堅持每天早上食麥皮
都不放鹽或糖，只用雞蛋調味。

香港文匯報訊 MIRROR成員中唱功數
一數二的柳應廷（Jer）前晚現身尖沙咀文
化中心外Busking，吸引300名粉絲現身撐
場。Jer選擇在文化中心外Busking，全因
過去曾有黑歷史發生，他說：「我以前會
喺街頭賣藝，有次曾被人話我唱歌難聽，
亦試過有人掹電掣叫我唔好唱，但亦有好
多人話鍾意聽我唱歌、點歌，所以今次重
遊舊地有好多回憶，同時亦想鼓勵更多
人，即使面對失意、唔開心嘅事，喺將來
諗返起，其實都係一件好小嘅事。」
Jer在Busking期間除了演唱近期派台作
品《水刑物語》外，更演繹了多首別人的
歌，包括陳奕迅的《陀飛輪》、許廷鏗的
《我們與愛的距離》、徐佳瑩的《失落沙
洲》等。因為受疫情的影響，Jer本來一直
打算戴住口罩獻唱，不過在Busking開始
不久，Jer為了能更揮灑自如地唱出歌曲，
曾一度除下口罩，但經理人花姐見狀即上
前幫他戴回，以保障Jer及現場粉絲的健
康安全。在Busking尾聲，現場的粉絲依

依不捨，於是Jer請大家一同清唱《水刑
物語》，眾人大合唱的歌聲，令Jer感動
得合十鞠躬向粉絲致謝。

Ian盼未來女友健談有話題
MIRROR另一成員陳卓賢（Ian）近日

推出個人單曲《正式開始》，配合宣傳，
早前還於網上公開招募粉絲撐枱腳，預祝
白色情人節，吸引逾百粉絲報名，最終勝
出的粉絲日前獲Ian厚愛親自下廚，共度
溫馨甜蜜時刻。
現場所見，Ian以純熟的手勢，於60分

鐘內完成二人份量的粟米湯、蒜茸包、煎
牛扒、三文魚扒意粉及朱古力蛋糕，而且
擺盤猶如餐廳上菜一樣。Ian透露平時在
家中都有下廚的習慣，所以今次要極速完
成菜式對他來說算是手到拿來。被問到可
會擔心粉絲覺得唔好味，Ian笑言：「如
果唔好味就再買外賣，不過我反而擔心同
粉絲冇嘢講，如果係咁，我會塞滿自己
個口，咁就講唔到嘢，不過我平時食

嘢都唔講嘢。」Ian又指自己向來寡
言，但過去的女朋友都未有投訴
過，因為認識他時已知他的個
性，不過Ian指日後如果找女
朋友，能找一個健談的也
不錯，他說：「咁我
會安心啲，因為佢
成日講嘢，我就
唔 使 諗 話
題。」

去年做膝蓋手術未癒
羅蘭堅持開工拍劇

Jer@MIRROR除罩獻唱
經理人花姐即出手

對手拍掌摑戲留手 雪梨示範用真力打

堅持無選錯黃心穎演出
梅小青稱應再給對方機會

周柏豪 再會大馬粉絲承諾

香港文匯報訊（記者 梁靜儀）周柏豪原定昨日白色情人節在馬來西

亞與粉絲共度，因受到新冠肺炎疫情影響，前日早上當地衛生部發出通

告指引，主辦單位同日中午作出配合，在官方社交平台公佈取消記者招

待會及造勢活動，柏豪為免粉絲白走一趟， 亦秒速轉發。柏豪表示明

白到有許多粉絲會感到失望，自己也感心痛，他向當地粉絲承諾「我們

一定會再見的」。

白色情人節約會「泡湯」

■■柏豪與工作人員對談時都盡可能保持距離。 ■■周柏豪只能拍片給粉絲。

昨日柏豪按照行程如常到當地進行活動，只
是與主辦單位商討後，配合當地衛生部發

出的通告，不作對外開放，柏豪亦為此感到
遺憾及向粉絲致歉。柏豪原定昨日在馬
來西亞舉行《周柏豪×吳若希馬來西
亞演唱會》雲頂站記者會，因受疫
情影響及吉隆坡有宗教團體聚
會後十多人確診個案，為配
合當地衛生部於前日早
上發出的通告，主辦
單位同日中午宣
佈 取 消 記 者
會，減低人

多聚集、交叉感染的機
會。昨日不公開的宣傳
活動約有十多人參與，
柏豪除拍片隔住個屏幕
與粉絲見面外，其餘時
間都戴上口罩，做好防
疫措施。
對於今次與粉絲的白

情色情人節約會泡湯，
柏豪難過地說：「期待
了這一次宣傳活動很久
了，無奈地受疫情影
響，為了大家的安全和健康，唯有忍痛取消活動，幸
好歌迷也十分體諒我和大會的決定。其實由收到當地
衛生部門的通知，到決定公佈取消活動，只是數小時
內的事情，明白有歌迷因為從不同地方前來，活動取
消令他們行程大失預算，所以好想跟他們說聲抱歉，
希望在未來周柏豪能夠用好作品和演出來報答所有
歌迷朋友，發生這樣的事，實在很遺憾和失
望，但我們一定會再見的，再次的抱歉。」

力爭演唱會不被取消
此外，《周柏豪×吳若希馬來西亞
演唱會》能否如期於4月25日舉
行，柏豪和經理人公司及主辦
單位表示，將密切注意當
地衛生部的指引，即使
無法如期舉行，也
會盡力爭取延期
而不取消。

■■除了開工和補給糧食除了開工和補給糧食，，羅蘭其羅蘭其
餘時間都留在家中餘時間都留在家中。。 資料圖片資料圖片

■ Ian■ Ian與粉絲撐枱腳與粉絲撐枱腳。。

■ Jer選擇在文化
中心外Busking。

■■ 花姐上前幫花姐上前幫JerJer
戴好口罩戴好口罩。。

■■ 梅小青覺得黃心穎梅小青覺得黃心穎((左左))好甜不造好甜不造
作作。。 網上圖片網上圖片

■■梅小青梅小青((左左))接受車淑梅訪問接受車淑梅訪問。。

■■ 對於宣傳活動受疫情影對於宣傳活動受疫情影
響響，，柏豪也大感無奈柏豪也大感無奈。。

■■雪梨雪梨、、朱紫嬈朱紫嬈、、傅晉傅晉
杰杰、、趙覺超及兩位小演趙覺超及兩位小演
員昨在公園拍攝員昨在公園拍攝。。

■■在場的人都戴上口罩在場的人都戴上口罩，，做好防疫措施做好防疫措施。。


